
Республикамизда таълим-тарбия 
тизимининг моддий базаси ва сифат 
даражасини кучайтириш масаласи муҳим 
аҳамиятга эга бўлган устувор вазифалардан 
бири сифатида белгиланиши ва таълим 
тизимининг сифат даражасини кўтаришга 
қаратилаётган эътибор барча таълим 
муассасалари раҳбарлари ва профессор-
ўқитувчиларнинг ўз устида ишлаш, тинмай 
изланиш олиб бориш ҳамда педагогик 
жараёнларни замонавий талаблар 
даражасида, илмий асосларда ташкил этиш 
йўналишларида ўзига хос талаблар 
белгилайди. 

Президентимиз Шавкат Мирзиёев 
томонидан тасдиқланган ПФ-5847-сонли 
08.10.2019 “Ўзбекистон Республикаси 
Олий таълим тизимини 2030-йилгача 
ривожлантириш концепциясини 
тасдиқлаш тўғрисида”ги фармони 
ёшларнинг манфаатлари ва ҳуқуқларини 
ҳимоя қилиш борасида юзага келган 
муаммоларни ўз вақтида ҳал этиш, узлуксиз 
таълим тизимида ислоҳотларни янада 
чуқурлаштириш, реал иқтисодиётда ва 
мамлакат ҳаёт фаолияти соҳаларида 
таълим муассасалари томонидан 
тайёрланадиган мутахассисларга бўлган 
талабни таъминлашга ва соҳадаги 
кадрларни рақобатбардош қилиш учун 
соғлом рақобат муҳитини яратиш, талаба-
ёшларга қулайликлар яратиш ва таълим 

сифатини ривожлантириш мақсадида ўқув 
жараёнини  кредит модул тизимига 
босқичма-босқич ўтказиш ва бир қанча 
ислоҳотлар ҳақида сўз юритилган. 
Президентимизнинг ёшларга бераётган 
имкониятлари ва уларнинг билим олишлари 
учун яратаётган соғлом муҳитидан самарали 
фойдаланиб, биз, ёшлар келажакда 
республикамизнинг ривожланиши, 
халқимизнинг фаровонлиги, тинч-тотув 
ҳаётимизнинг бардавомлигини таъминлаш 
ва халқимизни рози қилишимиз ‒ бу, биз, 
ёшларнинг олдига қўйилган асосий 
мақсадларимиздан бири бўлиши лозим. 
Мақсадга эришиш учун эса берилаётган 
имкониятлардан унумли фойдаланиб, 
рақобатбардош, креатив, серқирра кадр 
бўлиб етишиб чиқишимиз лозим, бунинг учун 
таълим жараёнини самарали ташкил этиш 
керак бўлади. 

Таълимнинг самарали менежерининг 
бошқарув фаолияти бошқарув жараёнининг 
ўзи мураккаблиги ва ўзгарувчанлиги 
туфайли доимо ижодий, характерга эга. 
Менежментдаги компетенцияга асосланган 
ёндашув нафақат ушбу қолипни бузмайди, 
аксинча, бошқарув ходимлари ишининг 
самарадорлигини сезиларли даражада 
оширади. Бунинг сабаби ушбу ёндашувни 
амалга ошириш механизмида ётади, чунки 
фаолиятининг натижалари нафақат 
бошқарув билимларининг тўлиқлиги ва 

изчиллиги билан, балки раҳбарнинг шахсий 
фазилатлари намоён бўлиши, ҳаракат қилиш 
қобилияти билан бевосита боғлиқдир.  

Давлатимиз раҳбари таълим тизимига 
жуда катта эътибор қаратиш билан бирга 
ёшларни қўллаб-қувватламоқда. Бизнинг 
буюк тарихимизда эришилган ютуқлар, 
аждодларимизнинг кўрсатган намунавий 
ишлари бизга ўрнак бўлиши шарт ва 
зарурдир. Шу мақсадда учинчи ренессанс 
ўтказишимиз керак. Биринчи ва иккинчи 
ренессанс даври‒бу, буюклар даври 
ҳисобланади. Биринчи ренессансда 
юртимиздан Фарғоний, Хоразмий, Форобий, 
Беруний, Ибн Сино, Юсуф Хос Ҳожиб, 
Маҳмуд Қошғарий, Маҳмуд Замахшарий 
каби буюк даҳолар, буюк муҳаддислар — 
Бухорий, Термизий, мутакаллимлар — 
Мотуридий ва Абул Муин Насафий ҳамда 
бошқа атоқли дунёвий ва диний алломалар 
шуури оламни ёритди. 

Иккинчи ренессансда — Улуғбек, 
Ғиёсиддин Жамшид Коший, Қозизода Румий, 
Али Қушчи, Лутфий, Жомий, Навоий, Беҳзод, 
буюк меъморлар, бастакорлар, 
мусаввирлар, тарихчилар чиқиб, бугун ҳам 
дунёни лол қолдираётган асарлар 
яратдилар. Буюк аждодларга муносиб авлод 
бўлишимиз учун ва аждодларимиздек дунё 

тан оладиган кадр бўлишимиз учун ҳам биз 
учинчи ренессансни амалга оширишимиз 
керак бўлади. 

Ҳар икки Ренессанс даврида биз 
дунёнинг илғор, мутараққий халқлари 
қаторида эдик. Агар яна шундай даражага 
эришмоқчи бўлсак, Учинчи Ренессансни 
амалга оширмоғимиз зарур. Ва Учинчи 
Ренессанс миллий ғояга айланиши зарур. 
Миллий ғоя аслида муайян халқнинг олий 
истиқбол мақсадини бир неча сўзларда ёки 
иборада мужассам ифодаловчи тушунчалар 
ёки шиордан иборатдир. У халқни ўша 
мақсад йўлида бирлаштиради, сафарбар 
этади. Халқ барча саъй-ҳаракатларини, 
интилишларини, бунёдкорлик фаолиятини 
унга мувофиқлаштиради. Зарур бўлса, 
иқтисодий, ижтимоий муносабатларини, 
мамлакатнинг ҳуқуқий, сиёсий, мафкуравий 
асосларини, таълим-тарбия тизимини чуқур 
ислоҳ қилади. Миллий ғоянинг асосий 
вазифаларидан бири, аввало, халқнинг 
жипслигини, бирлигини, мамлакатнинг 
ҳудудий яхлитлигини сақлаш ва 
мустаҳкамлашдир. Иккинчидан, миллатнинг 
олий мақсадини, ривожланиш марраларини, 
мўлжалларини умумий тарзда аниқлайди. 
Миллий ғоя турли ибораларда ифодаланиши 
мумкин. 

